
Suni Merkistein
Setanarrøða síða 12-13

Standa 
ikki nóg 
væl saman

Ólavsøkubrakið hjá 
Rás2 síða 10-11

Túsund­
tals fólk í 
Vágsbotni

»Få så den klud ned!«
Soleiðis plaga loysingarfrólk at 

endurgeva danska forsætisráðharr­
an, Thorvald Stauning, fyri at hava 
sagt á hátíðarhaldi á Tingvøllum í 
Íslandi í 1930, tá tey høvdu vundið 
føroyska flaggið í húnarhátt heldur 
enn tað danska, sum tá var okkara 
almenna tjóðarflagg. 

Hóast henda útsøgn forsætis­
ráðharrans helst er ein heimasmíð­
að mýta, so hóskaði hon sera væl 
hendan ólavsøkudagin í C. Pløjens­
gøtu, tá eitt falskt føroyskt flagg 
varð vundið í húnarhátt á dómhús­
inum – fyri soleiðis at vísa okkum, 
hvussu Løkke'sa Danmark virðir 
Føroyar og føroyingar.

Og sum Suni Merkistein vísti 
á, tá hann setti ólavsøkuna, so 
skuldi ikki meira til fyri at vísa 
sundurlyndið í føroyingum.

Sjálvandi argast fólk av at síggja, 
at ein stovnur sum Sorinskrivarin í 
Føroyum vindur eitt skeivt flagg á 
stong – eins og fleiri aðrir almennir 
danskir stovnar gjørdu hendan 
dagin.

Beinanvegin varð tosað um 
»vanvirðing« og »typiskt danskt«. 
Um danskar arrogantar politikarar 
við illum í huga mótvegis fram­
skygdum føroyingum.

Fyrrverandi sambandshøvding­
in royndi tó at kyrra málið við at 
vísa á, hvussu nógv føroysk fløgg 

prýddu Keypmannahavn – og at 
miðlarnir bara tíma at skriva um 
tey, sum flagga við skeivum fløgg­
um. Sjálvandi var tað ein søga í 
miðlunum, at danskir statsstovnar 
flaggaðu við skeivum fløggum, nú 
teir skuldu vísa okkum virðing. So­
leiðis kundi virðing vendast til van­
virðing. 

Men at talan er um eitt politiskt 
komplott hjá donskum politikar­
um, tað er tað reina slutur og vrøvl. 

Hetta vísir bara, hvussu ópro­
fessiónelt almenn embætisfólk 
kunnu arbeiða. 

Tí onkur hevur bílagt fløggini, 
onkur hevur sett ordran í gongd, 
og onkur hevur endaliga tikið støðu 

til, at hetta er føroyska flaggið. 
Tann persónurin er ein klovnur 

og hevur ikki gjørt sítt arbeiði til 
lýtar. At flagghevjarar hjá donskum 
statsstovnum ikki gáa um litsam­

ansetingina í føroyska flagginum, 
tað er so tað. 

Men at professiónellir flagghevj­
arar í Føroyum blundandi vinda 
skeiva flaggið í húnarhátt, tað er 
flóvisligt – og tað hevur flagghevj­
arafyritøkan biðið um um bering 
fyri.

Ein pínlig støða hjá forsætisráð­
harranum. Men politiska komplott­
ið er ikki størri enn, at loysingar­
mýtan um Stauning  nú av røttum 
kundi nýtast.

– Tag den klud bort og om ig­
en! siger jeg. Begynd med det 
rigtige flag, brug så den rig­
tige flagdag og gør det som 
en gestus mellem nationer 
og ikke som herrefolk ‪
#flaggate  #fjerndenklud‬

Soleiðis skrivaði Magni 
Arge, fólkatingsmaður, á 
Facebook ólavsøkudag við 
eini mynd av flagginum í 
garðinum hjá Sorinskrivara­
num í C. Pløjensgøtu í Havn.

Sum orðatakið sigur, 
»eingin er fullspottaður, fyrr 
enn hann spottar seg sjálv­
ur«:

Tí tað hevði slett ikki ver­
ið neyðugt hjá Magna Arge 
at skrivað hetta á donsk­
um. Tað vóru ikki fólk, sum 

Løkke varðar av, sum høvdu 
hongt falska flaggið upp 
í flaggstongina hjá Sorin­
skrivaranum, men fólk sum 
Magni Arge sjávlur varðar av.

Hann er nevndarlimur 
í Cura Sp/f, sum er felagið 
handan vaktarfelagið Ansni, 
sum aftur fyri pengar vind­
ur flaggið hjá Sorinskrivara­
num á stong.

Kanska kendi Magni ikki 
síni egnu bein hendan dagin, 
tí so hevði hann verið eyð­
mjúkur, flóvur og skammast 
av, at eitt professionelt felag, 
sum hann sjálvur persónliga 
varðar av, ger so skítbýttar 
feilir sum at vinda eitt falskt 
flagg á eina almenna stats­
flaggstong í Havn.

Kanska kom Magni ikki 
í tankar um tað, fyrr enn 
útvarpið gjørdi hann var­
ugan við, at hann sjálvur 
persónliga hevur ábyrgd av 
flagggøluni í Sorinskrivara­
garðinum.

Men danin er fanin kort­
ini – og nei, Magni Arge gong­
ur ikki runt og vindur fløgg 
á stong fyri Ansni. Sjálvandi 
ikki. Men sum nevndarlimur 
varðar hann av felagnum, 
sum hevur ábyrgdina av 
flóvisligu fadesuni, sum 
stjórin í Ansni pent hevur 
biðið almenningin um um­
bering fyri.

Kanska evnið verður um­
røtt á næsta nevndarfundi 
hjá Ansni...                               ;-)

Magni Arge eigur part í flagg­
gøluni hjá Sorinskrivaranum

Det sku' bli' så godt 
og nu' det faktisk skidt...

Få så den klud ned!

Tað eru ikki bara vit í Før­
oyum, sum brúka ta lit­
samanseting, sum Merkið 
hevur. 

Tí sjóbjargingartænast­
an í Bretlandi, Royal Nat­
ional Lifeboat Institution 
(RLNI), hevur júst somu lit­
samanseting.

RLNI varð stovnað 
longu í 1824, og tey hava 
bara broytt tað enska flagg­
ið eitt sindur við at geva tí 
eina bláa roynd rundan um 
reyða krossmerkið. 

Akkurát sum Jens Oliv­
ur Lisberg, Janus Øssursson 
og Emil Joensen gjørdu á 
sinni á Garði í Keypmanna­
havn í 1919.

Googla vit Royal Nati­
onal Lifeboat Institution 

(RNLI), so kunnu vit millum 
annað lesa, at bjargingar­
tænastan síðan byrjan hev­
ur bjargað 136.275 manna­
lívum, at felagið grundar 
sítt virksemið á sjálvbodna 
arbeiðsmegi og verður 
fíggjað við limagjaldi, gáv­
um og legatum.

Felagið hevur einar 350 
bjargingarbátar, sum minna 
um bjargingarbátarnar her 
á landi sum eitt nú »Lív«.

Felagsskapurin hevur 
oman fyri 200.000 gjaldandi 
limir og eini 5.000 sjálvboð­
in hjálparfólk.

So er spurningurin, um 
RLNI brúkar okkara flagg, 
um tey hava loyvi til tað – 
ella um vit kanska brúka 
teirra?

Onnur brúka eisini 
okkara flagg

Magni Arge varðar av felagnum, sum vant falska flaggið í húnarhátt hjá Sorinskrivaranum


